ՀԻՄՆԱՎՈՐՈՒՄ

	«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՀՈՒԼԻՍԻ 28-Ի N 1177-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ  

	Իրավական ակտի հիմնավորումը 

	1.
	Անհրաժեշտությունը

	
	Հայաստանի Հանրապետության կառավարության 2022 թվականի հուլիսի 28-ի «Անձի ֆունկցիոնալության գնահատման չափորոշիչները և գործիքները հաստատելու մասին» N 1177-Ն որոշման (այսուհետ Որոշում) մեջ փոփոխություններ կատարելու մասին Հայաստանի Հանրապետության կառավարության որոշման նախագծի ընդունումը պայմանավորված է իրավակիրառ պրակտիկայում ի հայտ եկած խնդիրների կարգավորման անհրաժեշտությամբ։ 

	2.
	Առկա իրավիճակը և խնդիրները

	
	ՀՀ կառավարության 2022թ․ հուլիսի 28-Ի N 1177-Ն որոշման հավելվածի 23-րդ կետի համաձայն, վերականգնման հեռանկարի բացակայության կանխատեսումով ֆունկցիոնալության սահմանափակումների դեպքում հաշմանդամությունը սահմանվում է անժամկետ: Հավելվածի 5-րդ բաժնում սահմանված են վերականգնման հեռանկարի բացակայության կանխատեսումով ֆունկցիոնալության սահմանափակումների հանգեցնող ախտաբանական վիճակները, ինչպես նաև հաշմանդամության սահմանման ժամկետներն ըստ դիտարկման ժամանակահատվածի։ Հարկ է նշել, որ դիտարկման ժամանակահատվածի մեջ է պետք է ներառվի հաշմանդամություն ունեցող անձի կարգավիճակ ստանալու ամբողջ ժամանակահատվածը, այդ թվում՝ բժշկասոցիալական փորձաքննության։ Բացի այդ, եթե ֆունկցիոնալության գնահատման արդյունքում անձի մոտ սահմանվում է ֆունկցիոնալության թեթև աստիճան՝ անձը չի ճանաչվում հաշմանդամություն ունեցող, սակայն անձի ֆունկցիոնալությունը գնահատող հանձնաժողովը մշակում է ծառայությունների անհատական ծրագիր։ Այս դեպքում միշտ չէ, որ անձը որևէ ծառայության կարիք ունի, հետևաբար բոլոր դեպքերում այն մշակելը պարտադիր չէ։

	3.
	Կարգավորման նպատակը և բնույթը

	
	Ներկայացված նախագծով առաջարկվում է հստակցելնել անժամկետ հաշմանդամության սահման պայմանները, ինչպես նաև սահմանել դրույթ, համաձայն որի հաշմանդամությունը անժամկետ սահմանման համար հաշվի է առնվում նաև բժշկասոցիալական փորձաքննության իրականացման որոշումները՝ այդ թվում հաշմանդամության սահմանված լինելու ժամանակահատվածը։
[bookmark: _GoBack]Միաժամանակ, առաջարկվում է օպտիմալացնել անձի ֆունկցիոնալությունը գնահատող հանձնաժողովների աշխատանքները և թեթև աստիճանի սահմանափակում ունեցող անձանց  դեպքում ծառայությունների անհատական ծրագիրը մշակել անհրաժեշտության դեպքում, բացի այդ,  ֆունկցիոնալության գնահատման ժամանակ անհրաժեշտ է  գնահատել նաև խաղերի մեջ ներգրավվելու կարողությունը, որի մասով ավելացվում է համապատասխան ծածկագիրը։  

	 4․
	Նախագծի մշակման գործընթացում ներգրավված ինստիտուտները և անձինք

	
	Աշխատանքի և սոցիալական հարցերի նախարարություն

	5.
	Ակնկալվող արդյունքը

	
	Նախագծի ընդունման արդյունքում ակնկալվում է լավարկել օրենսդրական դաշտը՝ տարընթերցումներից խուսափելու և միասնական մոտեցում ցուցաբերելու նպատակով։

	6.
	Հայաստանի Հանրապետության պետական բյուջեի եկամուտների և ծախսերի փոփոխությունները

	
	Նախագծի ընդունմամբ պետական բյուջեի եկամուտներում և ծախսերում լրացուցիչ փոփոխությունների անհրաժեշտություն չկա։

	7.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. ծրագիր, ոլորտային և/կամ այլ ռազմավարություններ

	
	 Նախագիծը փոխկապակցված չէ ռազմավարական փաստաթղթերի հետ




